
Nd. 297. Frumvarp til laga
um breyting á lögum nr. 24 12. júní 1939, um dýralækna, og lögum nr. 4 27. jan.
1943, um breyt. á þeim lögum.

Flm.: Gunnar Thoroddsen.

1. gr.
Fyrri málsgr. 1. gr. l. 24/1939, sbr. 2. mgr. 1. gr. 1. 4/1943, orðist svo:
Dýralæknar skulu vera sjö, tveir Í Sunnlendingafjórðungi, og skal annar þeirra

hafa bilsetu Í Reykjavík, þrír í Vestfirðingafjórðungi, með búsetu í Borgarnesi,
Stykkishólmi og ísafirði, einn í Norðlendingafjórðungi og einn í Austfirðinga-
f.iórðungi.

2. gr.
Lög þessi öðlast þegar gildi.

Greinargerð.

Frv. þetta fer fram á, að bætt verði við einum dýra lækni fyrir Breiðafjarðar-
byggðir og hafi hann búsetu í Stykkishólmi.

Um ára skeið sat dýralæknir Vestfirðingafjórðungs í Stykkishólmi. Árið 1928
fluttist þáverandi dýralæknir til Reykjavíkur og tók við því héraði. en hinn nýi
dýralæknir var settur Í Borgarnes. Hefur þessi breyting valdið miklum örðugleikum
í byggðum kringum Breiðafjörð. Hafa tveir aðilar, Búnaðarsamband Dala og Snæ-
fellsness og sýslunefnd Snæfellsnes- og Hnappadalssýslu, samþykkt áskoranir 11m,
að úr þessu verði bætt. Fara hér á eftir afrit þessara samþykkta:

"Árið 1943, mánudaginn 3. maí, var aðalfundur Búnaðarsambands Dala og Snæ-
fellsness settur kl. 10 árdegis og haldinn í samkomuhúsinu í Stykkishólmi.

Á fundinum voru þessi mál tekin fyrir til umræðu og ályktunar:
IX. Svo hljóðandi tillaga kom fram:

"Aðalfundur Búnaðarsambands Dala og Snæfellsness 3. maí 1943, skorar á
alþingismenn Breiðafjarðarbyggða að gera sitt ýtrasta til, að dýralæknisum-
dæmi verði stofnað fyrir Breiðafjarðarhérað með búsetu í Stykkishólmi."

Samþykkt með öllum - 22 -- atkvæðum.
Rétt afrit vottar:

Stykkishólmi, 12. maí 1943.

F. h. Búnaðarsambands Dala og Snæfellsness,

Magnús Friðriksson."

"Útskrift úr sýslufundargerð Snæfellsnes- og Hnappadalssýslu 1943.

,,19. Dýralæknisembætti i Stykkishólmi:
Samþykkt var svo hljóðandi tillaga frá Sigurði Ágústssyni:
"Á sýslufundum hafa komið fram áskoranir til Alþingis um stofnun nýs

dýralæknisembættis í Stykkishólmi fyrir byggðirnar við Breiðafjörð og á sunn-
anverðu Snæfellsnesi. Sýslunefndin felur oddvita sínum að skrifa þingmönn-
um kjördæma þeirra, sem að Breiðafirði liggja, og skora á þá að flytja á
framhaldsþinginu í haust frumvarp til laga um dýralæknisembætti þetta.""

Kr. Steingrímsson."

Frv. þetta er flutt í samráði við þingmenn Breiðafjarðarbyggða, hv. þm. Barð.
og hv. þm. Dal.


